
Ang pangingibang-bansa ng mga Pilipinong nais makapaghanap-buhay ay dahil 
sa  layuning mapabuti ang kalagayan ng kanilang pamumuhay at ng kanilang 
pamilya. Hindi madali ang magtrabaho sa ibang bansa. Kaakibat nito ang mga 
hamong  maaaring gumiba o magpatatag sa sarili sa pagnanais na matupad ang 
mga pangarap na mapabuti at mapaunlad ang buhay.  Isa ang United Arab Emirates 
(UAE) sa may mataas na bilang ng Overseas Filipino Workers (OFW). Dito, ang 
The Global Filipino Magazine (TGFM) ang pangunahing pinagkukunan ng balita, 
kuwento, at mga pananaw na nag-uugnay sa mga Pilipino sa Dubai, UAE at iba pang 
bansa.  Isa sa mga itinatampok nito ay ang pagtalakay at pagbibigay-espasyo sa 
mga naratibo ng tagumpay ng mga OFW. Dahil dito, sinikap ng mga mananaliksik 
na alamin kung paano nakatutulong ang TGFM sa naratibo ng tagumpay ng mga 
OFW. Layunin ng papel na ito na alamin ang mga dahilan kung bakit nagbabasa 
ng mga kuwentong tagumpay sa magasin ang mga OFWs; tukuyin ang mga 
kahulugan ng tagumpay na nahahango at nabubuo nila sa pagbabasa ng naturang 
mga kuwento; at suriin ang impluwensiya ng magasin sa naratibo ng tagumpay ng 
mga mambabasang OFW. Gumamit ang mga mananaliksik ng semi-structured na 
panayam bilang pamamaraan sa pagkalap ng impormasyon mula sa mga piling 
OFW na nakatira sa Dubai at Abu Dhabi. Ang teorya ng social construction of 
reality naman ang ginamit sa pagsusuri ng mga datos o impormasyong nakalap. 
Ang mga kuwentong ibinahagi ng mga kalahok ay binuo ang mga temang, 1)ang 
pagkakaroon ng trabaho sa ibang bansa ay pagkakaroon ng magandang buhay, 2) 

The migration of Filipinos to work abroad is aimed at improving their and their 
families’ living conditions. Working in another country is not easy.  Along with it 
are the challenges that can either break or strengthen individuals in their desire to 
fulfill the dream of improving and developing their lives. The United Arab Emirates 
(UAE) is one of the host countries with a large number of Overseas Filipino Workers 
(OFWs). Here, The Global Filipino Magazine (TGFM) is a prominent source of news, 
stories, and insights that connects Filipinos in Dubai, the UAE, and beyond.  Among 
its highlights is the discussion or narrative of the success stories of Filipino workers 
abroad. For this reason, this paper explored how TGFM contributes to shaping the 
success narratives of OFWs.  The objectives of this study are to determine the 
reasons OFWs read success stories in the magazine, identify the meanings of 
success derived from these stories, and examine the influence of the magazine on 
shaping the success stories of its readers. The study employed semi-structured 
interviews to gather data and information from OFWs in Dubai and Abu Dhabi. The 
theory of the Social Construction of Reality guided the analysis of the data.  The key 
themes that emerged from the participants’ responses include 1)  working abroad 
leads to a better life, 2) reading success stories of fellow OFWs is heartwarming, 
3) “if they can do it, so can I,” and 4) the meaning of success. This study hopes 
to contribute to the growing body of knowledge on OFWs and offer a nuanced 
definition of success that can help further research and narratives surrounding the 
Filipino diaspora.

Introduksiyon

Ang makapagtrabaho sa ibang bansa ay isa sa 
mga pangunahing pangarap ng mga Pilipino. Ang 
maging nars, halimbawa, at maglingkod sa mga 
dayuhan ay isang paglaban hindi lamang para sa 
sarili, kundi para sa buong pamilya. Lakas ng loob, 
tibay ng dibdib, at matinding pananalig sa Diyos 
ang sandata ng mga manggagawang Pilipino na 
nangingibang-bansa upang matupad ang mga 
pangarap, hindi lamang para sa sarili, kundi para sa 
pamilya at bayan. 

Malalim ang epekto ng pangingibang-bansa ng 
mga Pilipino. Ang pagkakawalay sa pamilya ay 

isang sugal, may nananalo at may natatalo. Ang 
dalawa o tatlong taong pagkakawalay ng magulang 
sa kanyang mga anak ay isang pikit-matang 
pagpapasya. Hindi nila alam ang kakaharaping 
buhay habang nasa ibang bansa; iba na ang kasama 
sa bahay; iba na ang aalagaang pamilya; at ibang 
pakikisama, kapaligiran, at kultura. Magkahalong 
lungkot at saya ang bawat pag-alis, baon ang pag-
asa at pangarap, kasama ang panalangin sa Diyos 
na maging matagumpay sa bagong buhay na 
kakaharapin sa ibang bansa. May kaba sa dibdib, 
pangamba, at takot, subalit haharapin nang buong 
tapang ang hamon ng paghahanapbuhay sa ibang 
bayan na inaasahang magdudulot ng masaganang 
buhay para pamilya.

ang mga kuwento ng tagumpay ng kapwa Pilipino ay nakakagaan ng loob, 3) “kung 
kaya nila, kaya ko rin,” at 4) ang kahulugan ng tagumpay. Hangad ng papel na ito 
ang makapagpalawak sa kaalaman at kasanayan kaugnay ng pag-aaral tungkol 
sa mga OFW at magsilbing batayan ng mga naratibo at impormasyon tungkol sa 
diasporang Pilipino ang nabuong depinisyon ng tagumpay.


